
Forord av NVE 

Plan- og bygningsloven (pbl) og Byggteknisk forskrift (TEK 17) stiller krav til sikkerhet mot 

naturfare. For reguleringsplan og byggesak/-tiltak, søknadspliktig eller ikke, må det derfor 

dokumenteres at tilstrekkelig sikkerhet mot skredfare vil bli oppnådd i henhold til disse 

sikkerhetskravene.  

Denne utredningen er utført av fagkyndig personell og følger NVEs veileder Sikkerhet mot 

skred i bratt terreng - Kartlegging av skredfare i reguleringsplan og byggesak1, og vil dermed 

kunne dokumentere om sikkerhetskravene er oppfylt. 

Skredtypene snø-, jord-, flom-, sørpe-, steinskred og steinsprang utredes. 

  

 

 

 

 

1
 https://www.nve.no/veileder-skredfareutredning-bratt-terreng 

https://www.nve.no/veileder-skredfareutredning-bratt-terreng

Om oppdraget 

 

Oppdragsgjevar: 

Kaupanger Energi AS 

 

Utførande føretak: 

Sunnfjord Geo Center AS 

 

Skredfareutgreiing for   

Ǐ del/delar av eigedom med gards- og bruksnummer 105/1, Sogndal kommune, spesifisert i 

kartutsnitt/vedlegg 

 

Fylgjande tiltak og tryggleiksklasse/tryggleiksklassar er planlagt på 

eigedommen/planområdet: 

Det er planar om å setje opp solcellepanel i det kartlagde området. 

 

Synfaring utført  av og når:  

Synfaring utført av Torkjell Ljone, 15.10.2024. 

ééééééééééééééééééééééééééééééééééééé 

Samandrag 

Sunnfjord Geo Center AS har utført skredfarevurdering etter TEK17 og NVE rettleiar for eit 

område som dekker ein del av gbnr. 105/1, ved Rudsviki i Sogndal kommune. Det er vurdert 

skredfare med samla nominelt årleg sannsyn større enn 1/100 og 1/1000. Det er planar om å 

setje opp bakkemonterte solcellepanel i kartlagt område. Skredfarevurderinga er gjort for tiltak 

i tryggleiksklasse S1 og S2 i TEK17.  

SGC si skredfarevurdering viser at det er fare for jordskred og flaumskred i delar av kartlagd 

område. Faren for jordskred er hovudsakleg grunna fare for remobilisering av ustabile 

steinar/blokker i terreng over 30°, og erosjon langs bekkeløp. Det er vurdert eit samla nominelt 

årleg sannsyn for jordskred og flaumskred høgare enn 1/100 i det kartlagde området.  

Tiltak i samhøve med TEK17 må plasserast utanfor sine respektive faresoner for å tilfredsstille 

krava til TEK17 §7-3. Dersom det er planar om å plassere tiltak innafor faresoner må det 

utførast sikringstiltak for å tilfredsstille tryggleikskrava i TEK17 §7-3. 

Det er ikkje utarbeidd faresoner for skred med ¬rleg sannsyn Ó 1/5000 d¬ det ikkje er planar om 

byggverk i tryggleiksklasse S3. 

Vurderingane som er utført i denne rapporten tar utgangspunkt i terrengtilhøva slik dei var på 

synfaringstidspunkt. Eventuelle menneskelege inngrep i området vil kunne endre dei 

geologiske og hydrologiske forholda, og dermed også skredfaren.  

1. Det undersßkte omr¬det 

1.1 Områdeskildring 

Det kartlagde området dekker ein del av gbnr. 105/1 i Rudsviki, på nordsida av Sognefjorden 

ved Kaupanger i Sogndal kommune. Området strekk seg frå 5 moh. til kring 85 moh., og ligg 

på austsida av Instrudsbekken, der Kaupanger Energi har eit kraftverk. Nordaust for kartlagt 

område er det ei fjellside som strekk seg opp vestsida av Kaupangsholtane til 423 moh. Rudsviki 

ligg i botnen av Rudsgilet som leiar drenering frå fjella Storehaugen (1132 moh.) og 

Veslehaugen (1014 moh.) i nordvest. Instrudsbekken renn i ei djup elvenedskjering, og 

avgrensar påverknadsområdet i vest. I nord er påverknadsområdet avgrensa av det slake 

terrenget som hallar mot vest, og i nordaust er det avgrensa av øvre del av Kaupangsholtane 

ved kring 385 moh., og terreng som vil leie skred og drenering aust for kartlagt område. Figur 

1 viser plassering og avgrensing til det kartlagde området, som skredfarevurderinga gjeld for. 

Påverknadsområdet markerer delen av fjellsida som kan generera skred ned mot kartlagd 

område. Figur 2 viser oversiktsbilete av kartlagt område og påverknadsområdet. 

 

 

 

 

 

 

 

 

 

 

Figur 1: Det kartlagde området består av ein del av gbnr. 105/1, i Rudsviki, Sogndal kommune. 

Figur 2: Oversiktsbilete over kartlagt område og påverknadsområdet. Biletet er tatt mot nord.  

2. Grunnlagsmateriale og observasjonar 

I tillegg til synfaringa er det føretatt innsamling og gjennomgang av eksisterande grunnlagsdata, 

som er relevant for skredfarevurderinga. I dette førearbeidet er det nytta digital terrengmodell, 

geologiske kart, topografiske kart, aktsemdkart, flyfoto, informasjon om eksisterande 

sikringstiltak, dokumentasjon av historiske skredhendingar, og tidlegare skredfarevurderingar 

med meir, der det er tilgjengeleg. 

Skredhistorikken er særs viktig  for skredfarevurderinga fordi skred ofte går igjen der dei har 

gått tidlegare, samtidig som dette er til hjelp for vurdering av skredfrekvens. I denne 

skredfarevurderinga er det nytta feltarbeid, skreddatabasen til NVE, lokalkjende, terrengmodell 

og samanlikning av flyfoto.  

 

2.1 Digital terrengmodell og topografi 

Terrengmodell frå prosjekt NDH Leikanger-Sogndal 2pkt 2016 og Sogndal_Aurland_Lærdal 

2014 er henta frå hoydedata.no, og er slått saman til ein terrengmodell med oppløysing på 1x1 

meter.  Dette gjev ein terrengmodell (DTM) med høg oppløysing, der ein kan sjå overflata til 

terrenget utan skog. Terrengmodellen eignar seg difor godt til identifisering av former i 

terrenget som er avgjerande for skredfarevurderinga. Dette kan vera renner og former som 

styrer dreneringa og eventuelle skred. Modellen kan òg nyttast til å identifisera 

skredavsetjingar, og i tillegg vert den nytta til å laga detaljert hellingskart, som er med på å 

blant anna identifisera potensielle kjeldeområde. Modellen er undersøkt under ulike 

innsynsvinklar for å fanga opp mogelege terrengformer som elles ligg i skugge.  

Kartlagt område går frå kring 5 - 85 moh. i Rudsviki, om lag 3 km sørvest for Kaupanger. 

Ovanfor kartlagt område i nordaust er det ei fjellside opp mot vestleg del av Kaupangholtane 

(423 moh.), og i nord/nordvest stig terrenget slakt opp mot Veslehaugen (1014 moh.) og 

Storehaugen (1132 moh.). Langs vestleg avgrensing av det kartlagde område renn elva 

Instrudsbekken, som leier drenering frå dei høgareliggande fjellområda i nord gjennom 

Rudsgilet. Instrudsbekken har danna ei djup elvenedskjering i terrenget, med eit relieff på 

mellom 15 ï 20 meter, og avgrensar difor påverknadsområdet i vest. Terrenget i kartlagt område 

består av fleire skråningar med helling rundt 35°, som hovudsakleg stammar frå uttak av sand 

og utbygging av vegar og vasskraftanlegg. I midtre del av kartlagt område er det eit sandtak, og 

det er danna ei renne med bratte skråningssider langs austleg side av sandtaket. Forutan om 

desse skråningane har terrenget i kartlagt område ei helling rundt eller under 25°. 

Påverknadsområdet er generelt slakt mot nord, med ei helling i snitt under 25°, med avgrensa 

skråningar med helling over 30°. Mot nordaust har terrenget høgare helling, i snitt mellom 30° 

- 40° opp til vestleg ende av Kaupangholtane, der hellinga stadvis er over 60°. Det største 

samanhengande bratte området ligg om lag 225 meter nordaust for kartlagt område, og går frå 

kring 300 ï 385 moh. 

Påverknadsområdet er avgrensa av det slake terrenget i nord, Instrudsbekken i vest og vestleg 

ende av Kaupangholtane i aust. 

Skyggerelieffkartet viser spor etter erosjon  frå Haukåsvegen i nord og ned til og gjennom 

kartlagt område, hovudsakleg langs dreneringsvegen som går ned om lag midt i det kartlagde 

området. Det er antatt at delar av spora i terrenget ovanfor kartlagt område er grunna utbygging 

av vegen og utbygging av røyrgate for kraftstasjon i sørvestleg del av det kartlagde området. 

Forutan om område langs bekken er overflata generelt glatt, utan teikn etter erosjon eller skred.  

Hellingskartet er vist i kartvedlegg, og figurane under viser skyggerelieffkart og 3-D-

framstilling frå flyfoto. 

 

Figur 3: Skyggrelieffkart basert på laserdata viser terrengoverflata utan vegetasjon.  

 

 

Figur 4: 3-D framstilling frå flyfoto av kartlagd område (innafor svart omriss) og påverknadsområdet. Biletet viser mot 

nordvest. Kjelde norgeibilder.no 

2.2 Berggrunn 

Berggrunnen i Rudsviki og Kaupanger er av NGU kartlagt som anortositt, som dekker heile det 

kartlagde området og påverknadsområdet. Kartlegginga er gjort i målestokk 1:50 000. Det er 

utført strukturmålingar i berggrunnen rundt Rudsviki som viser stor variasjon i strøk- og 

fallretning i foliasjonsplana. 

Det kartlagde området og påverknadsområdet er hovudsakleg dekt av lausmassar og det vart 

ikkje observert fjell i dagen i terrenget til fots under synfaringa. Fjell i dagen vart berre observert 

med drone i det bratte partiet i vestlege del av Kaupangholtane (Figur 6). 

 

Figur 5: Berggrunnskart (NGU 1:50 000) viser at det er kartlagt anortositt i heile det kartlagde området og i påverknadsområdet. 

Kjelde: NGU WMS 

Figur 6: Kartlagt område og påverknadsområdet er dekt av lausmassar og tjukk skog. Fjell i dagen er berre observert med drone 

i det bratte partiet i vestleg del av Kaupangholtane (markert med raudt omriss). 

 

2.3 Lausmassar 

Lausmassekartet til NGU viser at det er kartlagt tjukk moreneavsetjing i store delar kartlagt 

område og vestleg og midtre del av påverknadsområdet. I nordaustleg del av 

påverknadsområdet er det kartlagt tynne moreneavsetjingar, og aust i kartlagt område og 

påverknadsområdet er det kartlagt bart fjell med tynt lausmassedekke (Figur 7).  

Synfaringa stadfestar at det er eit tjukt lausmassedekke i kartlagt område og 

påverknadsområdet. SGC har òg utført grunnundersøkingar i det kartlagde området, som viser 

ei tjuknad på lausmassane mellom 2 ï 10 meter, og at lausmassane består av sandig grus, med 

innhald av stein og blokker. Under synfaringa vart det observert at mykje av stein- og 

blokkmateriale ligg på toppen av lausmassedekket. Lausmassane er usortert og har høg 

rundingsgrad, og det er tolka at desse hovudsakleg er avsett i eit glasifluvialt miljø. 

Lausmassane i kartlagt område og påverknadsområdet er generelt laust lagra, noko som gjev 

lausmassane høg porøsitet og erosjonspotensiale. Nedbør kan erodera vekk finare 

kornstorleikar slik at større stein og blokker vert ustabile og rasar ut i område som er bratte nok. 

Høg rundingsgrad i lag med bratt terreng gjer at stein og blokker  får høg hastigheit og sprett 

nedover skråningane (Figur 8). Det er eksponerte lausmasseskråningar i kartlagt område, som 

sandtaket og skråninga vest for sandtaket utan vegetasjon til å bitte lausmassane (Figur 26, 

Figur 28).  

Nord for kartlagt område (infopunkt 6) er det eit område med samanhengande steinur (Figur 9). 

Det er i dag ingen kjeldeområde for ura, og det er tolka at denne er avsett av breprosessar og 

avsett på staden, og altså morenemateriale. Ura ligg i relativt slakt terreng, og ligg meir stabilt 

sidan det grovare materialet ikkje vil vere like utsett for erosjon som lausmassane elles i kartlagt 

område og påverknadsområdet. 

I nedre del av Instrudsbekken er det observert avsetjingar etter ei flaumskredhending (Figur 10, 

infopunkt 1), og det er spor etter erosjon i bekkeløpet som går gjennom midtre del av kartlagt 

område (Figur 27). 

 

Figur 7: Lausmassekart (NGU 1:250 000), viser at det er kartlagt tjukk morene i kartlagt område og vestleg del av 

påverknadsområdet, eit tynt lausmassedekke i nord-nordaustleg del av påverknadsområdet, og bart fjell aust i kartlagt område 

og påverknadsområdet. Kjelde: NGU WMS. 

 

Figur 8: Lausmassane i kartlagt område og påverknadsområdet består av relativt laust lagra sand, grus og stein (morene). Det 

ligg mykje stein i øvre delar, som i bratt terreng kan bli remobilisert og begynne å rulle. Infopunkt 4.   

Figur 9: Rett nord for kartlagt område ligg det ei samanhengande steinur. Ura har i dag inga kjeldeområde, og er tolka å vere 

avsett på staden under siste istid. Ura består hovudsakleg av grovare lausmassar og stein, og ligg meir stabilt enn lausmassane 

rundt, grunna at ruheita i terrenget er høgare og det er lågare erosjonspotensiale. Infopunkt 6. 

 

 

Figur 10: Ved utløpet til Instrudsbekken er det avsetjingar etter ei flaumskredhending. Elveløpet er godt definert og har høgt 

relieff, og skredet har vore konsentrert i elveløpet. Avsetjingane ligg tett på kraftverket til høgre i biletet. Infopunkt 1. 

2.4 Dreneringsvegar 

Det er to kartlagde dreneringsvegar på karta til Kartverket. Hovuddreneringa frå fjellsida i nord 

går ned Rudsgilet gjennom Instrudsbekken. Det er òg ein bekk som går ned midtre del av 

påverknadsområdet og kartlagt område, som leiar avrenning frå terrenget nordaust i 

påverknadsområdet ned til Sognefjorden. Lausmassane langs elva og bekkeløpet er grovt og 

finare kornstørrelsar er fjerna, noko som indikerer høg vassføring under nedbørshendingar eller 

periodar med snøsmelte. 

NIBIO sitt markfuktkart viser at det kan vere auka sannsyn for fukt i marka langs Haukåsvegen 

som går gjennom påverknadsområdet, men at drenering ned fjellsida hovudsakleg vil 

konsentrere seg i dei kartlagde dreneringsvegane . Det er òg nytta ei strøymingsanalyse for å 

sjå kvar terrenget styrer drenering under kraftige nedbørshendingar. Denne viser at avrenning 

frå påverknadsområdet hovudsakleg vil samle seg i dei kartlagde dreneringsvegane, men at det 

òg går vatn i renneforma på austsida av sandtaket (infopunkt 2). Grunna høg porøsitet vil nedbør 

hovudsakleg renne i lausmassane. 

 

 

Figur 11: NIBIO sitt markfuktkart viser det er område med auka sannsyn for markfukt langs vegane i påverknadsområdet, men 

at drenering hovudsakleg vil følje definerte dreneringsvegar. Kjelde NIBIO WMS 

 

2.5 Skog og flyfoto 

NIBIO sitt skogressurskart viser at skogen i undersøkingsområdet består av hovudsakleg 

furuskog, med spreidd lauvskog. Karta viser at kronedekinga til skogen nord og nordaust i 

påverknadsområdet ligg hovudsakleg over 80 % (Figur 12). Område med redusert 

kronedekning er tolka å vere grunna utbygging av veg, røyrgate og vasskraftverk. Tal på tre 

med brysthøgd diameter > 16 cm ligg på over 300 per ha (Figur 13). Skogen oppfyller difor 

kriteria til NVE (2020) for å effektivt hindra utløysing av snøskred med aktsemd mot kartlagt 

område, noko ein òg ser på NVE sitt aktsemdkart for snøskred. 

Flyfoto er studert med omsyn til skredhendingar. Det er spor i eldste tilgjengelege flyfoto etter 

ei antatt jordskredhending, i same område som det i dag er sandtak. Det er utført 

terrengendringar og skogshogst i påverknadsområdet, men det er ikkje spor etter andre 

skredhendingar. Nyaste og eldste flyfoto er vist i Figur 14 og Figur 15. 

 

Figur 12: NIBIO sitt skogressurskart viser at kronedekninga til skogen i påverknadsområdet hovudsakleg ligg over 80 %. 

Kjelde: NIBIO WMS. 

 

 

Figur 13: NIBIO sitt skogressurskart viser at tal på tre med BHD > 16 cm ligg på over 300 tre/ha i påverknadsområdet. Kjelde: 

NIBIO WMS. 

Figur 14: Flyfoto frå 2023. Kartlagt område er innafor svart rektangel. Skogen i påverknadsområdet består hovudsakleg 

furuskog og noko lauvskog. Vertikalfoto: norgeibilder.no 

 

 

Figur 15: Flyfoto frå 1964 viser at vegetasjonstilhøva var relativt like på den tida. Det er spor etter ei antatt jordskredhending i 

område der det i dag er sandtak. Kartlagt område er innafor svart rektangel. Vertikalfoto: norgeibilder.no 

2.6 Aktsemdkart  

Norges vassdrags- og energidirektorat (NVE) er ansvarleg for aktsemdkart for steinsprang, 

snøskred og flaum- og jordskred på temakart.nve.no, og tilgjengeleg som wms-teneste. 

Aktsemdkarta for jord-/flaumskred og steinsprang viser potensielle utløysingsområde 

(kjeldeområde) og utløpsområde (rekkevidda av potensielle skred). Karta er utarbeidd ved bruk 

av ein datamodell som identifiserer moglege utløysingsområde ut frå helling og topografi. 

Modelleringa er utelukkande basert på datamodellering og ingen feltobservasjonar er lagde til 

grunn, og det er ikkje teke omsyn til viktige faktorar som klima, vegetasjon, lausmassar og 

berggrunn. Modelleringa er utført på ein landsdekkande høgdemodell med oppløysing på 25 x 

25 m, og fangar difor ikkje opp losneområde med høgdeskilnad frå under 20 ï 50 m. 

Aktsemdkarta kan difor ikkje brukast direkte i reguleringsplanar eller i byggesaker for å avgjere 

om eit areal/område tilfredsstiller krav til tryggleik mot naturfarar, jamfør TEK17 kap. 7, § 7-

3. Karta gjev likevel ein god indikasjon på kvar topografien tilseier at ytterlegare undersøkingar 

bør gjennomførast. 

I 2023 lanserte NVE nye aktsemdkart for snøskred som tek omsyn til klima og skog, og er utført 

på nasjonal terrengmodell med oppløysing på 10 x 10 m. Desse karta skal nyttast i staden for 

NVE sitt eldre aktsemdkart for snøskred og i staden for NGI sitt kombinerte aktsemdkart for 

snø- og steinskred.  

Det er aktsemdområde for jord- og flaumskred i langs vestleg og austleg del av kartlagt område, 

og ein aktsemdsone for steinsprang i austleg del av det kartlagde området. Aktsemdkart for 

snøskred viser at det kartlagde området er utanfor aktsemdsone for snøskred dersom ein tek 

omsyn til skog. Dersom ein ikkje tek omsyn til skog er det avgrensa aktsemdområde i sandtaket 

og akstemdområde i austleg del av kartlagt område. Aktsemdkart for skred er vist i Figur 16. 

 

Figur 16: Aktsemdområde for skred i og i nærleiken til kartlagd område. Kjelde: NVE WMS. 

2.7 Klimaanalyse 

Klima og vêr heng tett saman med skredfare. Temperatur og nedbør er avgjerande for 

stabiliteten til lausmassar, vassavrenning, flaumskredfare, steinsprangfare som følgje av 

frostsprenging og sjølvsagt mengde og stabilitet på snø. Det er henta inn relevant klimadata 

som er nytta til klimaanalyse. Tabell 1 og Figur 17 viser nokre av vêrstasjonane i nærleiken av 

kartlagt område som klimaanalysen bygger på. 

 

Tabell 1: Vêrstasjonar nytta i klimaanalysen. Årsnormal nedbør viser til klimaperiode 1991-2020, eller gjennomsnitt av dei åra 

stasjonen har hatt målingar i denne klimaperioden. 

Stasjon Moh. Måleperiode Årsnormal  

nedbør (mm) 

Maks  

snødjupne 

(cm)  

Kommentar 

Fresvik 32 1978 ï d.d. 980  95  

Hafslo 246 1895 ï d.d. 1110 155  

Luster - Ornes 4 1987 ï d.d. - 45  

Vangsnes 49 1920 - 1994 1145 60  

 

 

Figur 17: Lokalisering av nokre av målestasjonane som er nytta i klimaanalysen.  

 

Data til klimaanalysen er henta ut frå NVE si API-løysing (api.nve.no) med data frå senorge2-

datasettet. Til å henta ut data er det nytta NVE si digitale løysing utvikla av Asplan Viak (2023). 

Figur 18 og Figur 19 viser relevante klimadata henta ut frå eit område øvst i påverknadsområdet.  

I påverknadsområdet har gjennomsnittleg årsnedbør førre klimaperiode vore 923 mm. 

Gjennomsnittleg maks snøhøgde er 82 cm, og snittet for 3-døgns nysnøtilvekst er 48 cm. 3-

døgns nysnøtilvekst vert nytta som brotkanthøgde til snøskredmodellering og med eit 

returintervall på 1000 år svarar dette til 152 cm ved gumbel-fordeling.  

Analysen viser at sterkaste vindretning er frå vest/nordvest og at nedbør hovudsakleg kjem med 

vind frå vest/nordvest. Fjellsida i påverknadsområdet som vender mot sørvest er vurdert å vera 

lite utsett for ekstra snøakkumulasjon på grunn av dominerande vindretningar, og det er difor 

ikkje tatt omsyn til snødrift for val av brotkant.  

 

Figur 18: Relevant klimadata henta frå NVE API for område øvst i påverknadsområdet.   

 

Figur 19: Frekvensfordeling av vindretning og vindstyrke og vindretning i dagar med nedbør som høvesvis regn og snø for 

område øvst i påverknadsområdet.  






















































